
«ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇԻՎ ԲԱՑԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ


1.Իրավական ակտի անհրաժեշտությունը 

    Սույն իրավական ակտի ընդունումը պայմանավորված է ՀՀ կառավարության 2016թ. օգոստոսի 25-ի թիվ 858-Ն որոշմամբ, որով  հիմնադրվել է  ՀՀ արդարադատության նախարարության «Օրենսդրության զարգացման և իրավական հետազոտությունների կենտրոն» հիմնադրամը:

2. Ընթացիկ իրավիճակը և խնդիրները

 Օրենսդրության մշակումն ու դրա համար վերլուծությունների իրականացումն ունի ռազմավարական նշանակություն իրավական պետության կայացման խնդիր ունեցող Հայաստանի Հանրապետության համար և հանդիսանում է Հայաստանի Հանրապետության արդարադատության նախարարության կարևորագույն գործառույթներից մեկը: Այդ է պատճառը, որ ՀՀ կառավարությունը իր 2016թ. օգոստոսի 25-ի թիվ 858-Ն որոշմամբ հավանություն է տվել «Օրենսդրության զարգացման և իրավական հետազոտությունների կենտրոն» հիմնադրամ ստեղծմանը և  հիմնադրամի կանոնադրությանը:
«Oրենսդրության զարգացման և իրավական հետազոտությունների կենտրոն» հիմնադրամի ստեղծմամբ օրենսդրության մշակման և մշտադիտարկման ոլորտում միասնական մոտեցման ապահովումը, օրենսդրության վերանայման արդյունքում դրանց կրճատման, հստակեցման և պարզեցմանն ուղղված աշխատանքների և ծրագրերի իրականացման ապահովումը, իրավական ակտերի համապատասխանեցումը Հայաստանի Հանրապետության Սահմանադրությանը, միջազգային պայմանագրերին, ինչպես նաև  համապատասխան գիտական ներուժ ունեցող կազմակերպության կողմից Հայաստանի Հանրապետությունում կենտրոնացված կարգով օրենսդրության զարգացման գործընթացի իրագործումը: «Օրենսդրության զարգացման և իրավական հետազոտությունների կենտրոն» հիմադրամի հիմնադրմամբ նախատեսվում է նաև զգալիորեն կրճատել ճյուղային նախարարությունների կողմից մշակվող իրավական ակտերի թիվը: Մասնավորապես, օրենսգրքերի և օրենքների նախագծերի մշակումը կվերապահվի «Oրենսդրության զարգացման և իրավական հետազոտությունների կենտրոն» հիմնադրամին՝ բացառությամբ այն դեպքերի, երբ կառավարության միջոցառումների ծրագրով նախագծի մշակումը վերապահված է կոնկրետ մարմնի:
   «Oրենսդրության զարգացման և իրավական հետազոտությունների կենտրոն» հիմնադրամի ստեղծման գաղափարը իրականություն է դարձել ԱՄՆ ՄԶԳ ֆինանսավորման արդյուքում: 2016թ. սեպտեմբերի 13-ին ՀՀ արդարադատության նախարար Արփինե Հովհաննիսյանը, ՀՀ-ում ԱՄՆ արտակարգ և լիազոր դեսպան Ռիչարդ Միլսը և ԱՄՆ միջազգային զարգացման գործակալության (USAID) երևանյան գրասենյակի առաքելության տնօրեն Դեբորա Գրիզերը ստորագրել են Թիվ AAG-111-G-13-001 Զարգացման Համագործակցության  համաձայնագրի իրականացման նամակ թիվ 15 համաձայնագիրը:
    ԱՄՆ ՄԶԳ համապատասխան ֆինանսավորումը ստանալու և միջազգային կազմակերպությունների կողմից օժանդակվող ծրագրերին տրամադրվող գումարների շրջանառությունն ապահովելու նպատակով անհրաժեշտություն է առաջացել ՀՀ արադադատության նախարարությանը թույլատրել ՀՀ ֆինանսների նախարարության գանձապետական բաժանմունքում բացել ՀՀ արդարադատության նախարարության արտաբյուջետային միջոցների նոր հաշիվ: Նոր հաշիվ բացելու անհրաժեշտությունը բխում է նաև ԱՄՆ ՄԶԳ ֆինանսական ձևակերպումներին ներկայացվող պահանջներից:
Ելնելով վերոշարադրյալից՝ «ՀՀ արդարադատության նախարարությանը արտաբյուջետային միջոցների հաշիվ բացելու մասին» ՀՀ կառավարության  համապատասխան որոշման ընդունումը համարում ենք նպատակահարմար:

3. Կարգավորման նպատակը և բնույթը

  Հայաստանի Հանրապետության ֆինանսների նախարարության գանձապետական ստորաբաժանումում արտաբյուջետային նոր հաշվի բացումը թույլ կտա ապահովել ֆինանսական հոսքերի արդյունավետ կառավարումը:

4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության արդարադատության նախարարության աշխատակազմի կողմից:



ՏԵՂԵԿԱՆՔ
«ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇԻՎ ԲԱՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ չեն սպասվում:



ՏԵՂԵԿԱՆՔ
«ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇԻՎ ԲԱՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ԻՐԱՎԱԿԱՆ   ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


1.Այլ իրավական ակտերում փոփոխությունների և/կամ լրացումների անհրաժեշտությունը.

«Հայաստանի Հանրապետության արդարադատության  նախարարության արտաբյուջետային հաշիվ բացելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

2.Միջազգային պայմանագրերով ստանձնած պարտավորությունների հետ համապատասխանությունը.
 Համապատասխանում է միջազգային պայմանագրերով ստանձնած պարտավորություններին:
